
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. This article discusses the linguistic features of English and Uzbek medical terminology, their synonymy, 

Annotatsiya. Ushbu maqolada ingliz va oʻzbek tibbiy terminologiyasining lingvistik xususiyatlari, ularning 
sinonimlik, antonimlik xususiyatlari, ularning tematik tasniflanish masalalari yoritilgan. Ularning etimologik 

Kirish. Tibbiyot sohasi atamalarining aniq va tushunarli boʻlishi juda muhim. Chunki 

tibbiy terminlar bemorlar va shifokorlar oʻrtasidagi muloqotni osonlashtiradi va 

chalkashliklarning oldini oladi. Ingliz va oʻzbek tillaridagi tibbiy terminlarni oʻrganish xalqaro 

tibbiyot olamida erkin muloqot qilish va malakali mutaxassis boʻlishga yordam beradi. Tibbiy 

terminlar ustida oʻtkazilgan tadqiqotlarning deyarli barchasi ularning aksariyati yunon va lotin 

tillaridan olinganligini tasdiqlaydi. Masalan, «cardiology» (kardiologiya) soʻzi yunoncha 

«kardia» (yurak) va «logos» (taʼlimot) soʻzlaridan kelib chiqqan. Shu bilan birga, oʻzbek tibbiyot 

terminlari asosan rus tili orqali shakllanganligi va ayrim atamalar oʻzbek tiliga 

moslashtirilganligi borasida ham ayrim maʼlumotlar mavjud. Masalan, bugun nutqimizda keng 

qoʻllaniluvchi «pediatriya» (bolalar kasalliklari boʻyicha fan) atamasi ham lotincha «paediatria» 

soʻzidan olinganligi fikrimizning isboti desak adashmagan boʻlamiz. Tibbiy terminlarning 

lingvistik xususiyatlari ularning tuzilishi, kelib chiqishi va qoʻllanilish uslublariga bogʻliq. 

Adabyotlar tahlili va metodologiya. Tibbiy terminlar asosan tarkibiy qismlarga 

ajraladigan murakkab soʻzlardan iborat. Masalan, «gastroenterology» (gastroenterologiya) 

soʻzi «gastro» (oshqozon) va «entero» (ichak) soʻzlarining birikmasidan hosil boʻlgan. Oʻzbek 

tilida ushbu murakkab soʻzlar odatda oʻzbekchalashtirilgan shaklda uchraydi: «kardiologiya» 

(yurak kasalliklarini oʻrganish), «nevrologiya» (asab tizimi kasalliklarini oʻrganish) kabi [1]. 

Tibbiy terminlarning maʼnolari aniq va doimiy boʻlib, umumiy nutqdan farq qiladi. 

Ularning maʼnolari koʻpincha xalqaro miqyosda oʻzgarmaydi. Masalan, «diagnosis» 

(diagnostika) yoki «therapy» (terapiya) atamalari barcha tillarda deyarli bir xil maʼnoga ega. 

Baʼzi tibbiy atamalar tarjima qilinmaydi va xalqaro shaklda ishlatiladi: «antibiotic» – 

«antibiotik», «virus» – «virus» kabi. 

Ingliz tilidagi tibbiy terminlar odatda oddiy tuzilishga ega boʻlib, koʻpincha ikki yoki 

undan ortiq soʻzdan iborat boʻladi: «blood pressure» (qon bosimi), «heart failure» (yurak 

yetishmovchiligi). Oʻzbek tilida esa bu terminlar koʻpincha qoʻshma soʻz yoki izohlovchi tuzilma 

shaklida ifodalanadi: «yurak yetishmovchiligi», «qon aylanish tizimi kasalliklari» kabi [3]. 

Ingliz tilidagi tibbiy terminlar odatda yumshoqroq va choʻzilgan ohangda talaffuz 

qilinadi: «neurology» (nyurologi), «psychiatry» (psixiatriya). Oʻzbek tilidagi tibbiy terminlar 

esa fonetik jihatdan rus tili taʼsirida shakllangan boʻlib, baʼzan ruscha talaffuzga yaqin boʻladi: 

«rentgen», «anesteziya». 

Tibbiy terminologiyada sinonimlik va antonimlik alohida oʻringa ega boʻlib, ilmiy aniq 

terminlar va umumiy tibbiy atamalar orasidagi oʻzaro bogʻliqlikni tushunishga yordam beradi. 

Ingliz va oʻzbek tillarida bu hodisa turli xil koʻrinishda namoyon boʻladi. Quyida bu jihatlar 

batafsil tahlil qilinadi [4].  

Tahlil va natijalar. Bolalar kasalliklariga oid tibbiy terminlar leksik-semantik jihatdan 

turli guruhlarga ajratiladi va sintaktik jihatdan soʻz birikmalari yoki gap tarkibida 

qoʻllanilishiga qarab tahlil qilinadi. Quyida bu atamalarni tahlil qilamiz. Baʼzi kasalliklar xalq 

tilida bir necha nom bilan yuritiladi: «Suvchechak» – «Varisella», «Ichburugʻ«– «Dizenteriya», 

«Koʻrichak» – «Appenditsit», «Shamollash» – «Oʻtkir respirator infeksiya (ORI)» kabi. Bundan 

kelib chiqadigan xulosa shuki sinonimlik asosan ikki soʻz turkumi doirasida yuz beradi.  

Baʼzi tibbiy terminlar oʻzaro zid maʼnoni anglatadi. Tibbiy terminlarda antonimlik 

asosan bir til doirasida sodir boʻladi, bu kishilardagi hissiy jarayonlar bilan bogʻliq boʻladi. 

«Gipertermiya» (tana haroratining ortishi)–»Gipotermiya» (tana haroratining pasayishi); 

«Gipertrofiya» (toʻqimalarning oʻsishi) – «Atrofiya» (toʻqimalarning kichrayishi) shular 

jumlasidandir [2].  

Tibbiy terminologiyada namoyon boʻluvchi antonimlik hodisasini polisemiya bilan 

adashtirmasligimiz kerak. Negaki, ulardagi polisemantik xususiyatlar asosan kontekstlar 

taʼsirida turli mazmun kasb etadi. Masalan, «Raxit» – tibbiyotda D vitamini yetishmovchiligi 

natijasida yuzaga keladigan kasallik, xalq orasida esa bolaning jismonan zaifligi sifatida 

tushuniladi. «Allergiya» – tibbiy maʼnoda immun tizimining ortiqcha reaksiya berishi, baʼzan 

esa koʻngil aynishi yoki oziq-ovqat nojoʻya taʼsiri maʼnosida ishlatiladi [5].  

Ingliz tilida pediatric diseases (bolalar kasalliklari) bilan bogʻliq terminlarning leksik-

semantik xususiyatlari ham oʻziga xos boʻlib, tibbiyot, anatomiya va patologiya bilan uzviy 

bogʻliq holda, ularning sinonimlik, antonimlik, polisemantik xususiyatlarini quyidagi 

kategoriyalar asosida ochib beradi: 

Sinonimiya. Pediatrik kasalliklar bir necha sinonimik atamalarga ega boʻlishi mumkin. 

Masalan: Chickenpox (oddiy xalq tilida), Varicella (ilmiy tibbiy atama) sinonimlik hosil qiladi; 

Whooping cough bilan Pertussis, German measles bilan Rubella; Hand, foot, and mouth disease 

(HFMD) bilan Coxsackievirus infection ham oʻzaro sinonimlik hosil qiladi.  

Antonimiya. Tibbiy terminlarda antonimiya hodisasi kam uchrasa-da, bolalar 

kasalliklari bilan bogʻliq terminlarda qarama-qarshi xususiyatlarga ega boʻlgan bir qancha 

atamalar mavjud: Acute bronchitis (oʻtkir bronxit) va Chronic bronchitis (surunkali bronxit); 

Hyperthermia (haddan tashqari issiqlik) hamda Hypothermia (haddan tashqari sovuqlik) ushbu 

kategoriyaga misol boʻla oladi [6].  

Hiponimiya va Gipernimiya. Baʼzi terminlar umumiyroq guruhga (gipernimiya) va tor 

maʼnodagi guruhlarga (hiponimiya) boʻlinadi: 

Giperonim (yuqori tushunchalar) Hiponimlar (quyi tushunchalar) 

Infeksion kasalliklar  
 

 Skarlatina, Qizamiq, Koʻkyoʻtal, Parotit 
 

Oshqozon-ichak kasalliklari  
 

 Gastrit, Enterit, Disbakterioz 
 

Nafas yoʻllari kasalliklari  
 

 Oʻpka yalligʻlanishi, Bronxit, Angina 
 

Neyrologik kasalliklar  
 

 Epilepsiya, Bosh miya falaji 
 

Allergik kasalliklar  
 

 Bronxial astma, Atopik dermatit 
 

Polisemiya (Polysemy). Baʼzi tibbiy atamalar bir necha maʼnoga ega bo‘lishi mumkin: 

Croup – nafas yo‘llarining torayishi bilan kechuvchi bolalar kasalligi, lekin baʼzan krupoz 

pnevmoniya degan maʼnoda ham ishlatiladi. Rash – odatda teridagi toshmalarni anglatadi, 

lekin baʼzan allergik reaktsiya yoki yuqumli kasallik belgisi sifatida ishlatiladi [2].  

Baʼzan tibbiyotda oddiy so‘zlar kasallik nomi sifatida qo‘llaniladi: Slapped cheek 

syndrome (Eritema infectiosum – “tarsaki tushgan yonoq sindromi”) – bu nom kasallikda 

yuzning qizarib ketishi bilan bog‘liq. Strawberry tongue (Qulupnay til deya tarjima qilinuvchi 

ushbu birlik til yuzasida qizil dog‘lar paydo bo‘lganda qo‘llaniladi).  

Tibbiy terminologiya oʻziga xos sintaktik xususiyatga ega. Biz buni quyidagi misollar 

orqali koʻrishimiz mumkin. Ushbu guruhga mansub terminlar soʻz birikmalari va gap tarkibida 

turli sintaktik shakllarda qoʻllaniladi [2]. 

Tibbiy terminlar asosan aniqlovchi + aniqlanuvchi yoki kesim + toʻldiruvchi 

koʻrinishida ishlatiladi. 

Soʻz birikmasi Tuzilishi Misol 

Sifat +ot Kasallik nomi sifatlovchi orqali 
aniqlanadi. 

Oʻtkir bronxit, yuqumli gepatit 

Ot+ot Soʻz birikmasi kasallik nomini 
kengaytiradi. 

Bolalar anemiyasi, tugʻma yurak 
nuqsoni 

Ot+feʼl Jarayon yoki davolashni 
bildiradi 

Vitamin yetishmovchiligi 

Tibbiy terminlar gap tarkibida quyidagi shakllarda uchraydi: 

Kesim sifatida: «Bola suvchechak bilan kasallangan». «Unda gipovitaminoz 

kuzatilmoqda». 

Toʻldiruvchi sifatida: «Shifokor bronxitga chalingan bolani tekshirdi»; «Ushbu dori 

rahitga chalingan bolalar uchun tavsiya etiladi». 

Sintaktik jihatdan bolalar kasalliklari bilan bogʻliq terminlar quyidagi tuzilmalarda 

ishlatiladi: 

Oddiy terminlar (Simple terms): Measles (qizamiq), Mumps (epidemik parotit), Polio 

(poliomielit), Asthma (astma).  

Birikma terminlar (Compound terms): Hand, foot, and mouth disease – murakkab 

ibora, Middle ear infection – «oʻrta quloq yalligʻlanishi», Acute respiratory distress syndrome 

(ARDS) – oʻtkir nafas yetishmovchiligi sindromi. 

Attributiv tuzilma (Attributive structures). Attributiv tuzilmalarda tibbiy kasallik 

nomi oldida belgilovchi soʻz ishlatiladi: Congenital heart disease (tugʻma yurak kasalligi), Viral 

pneumonia (virusli pnevmoniya), Bacterial meningitis (bakterial meningit) kabi [4].  

Baʼzi kasallik nomlari egalik shakllarini olgan holda keladi: Kawasakiʼs disease– 

bolalarda yurak qon tomir tizimini zararlaydigan kasallik, Hodgkinʼs lymphoma – limfa tizimiga 

taʼsir qiluvchi oʻsma kasalligi. Reyeʼs syndrome – bolalarda ensefalopatiya bilan bogʻliq xavfli 

sindrom.  

Prepozitsiyali tuzilma (Prepositional structures) orqali shakllanuvchi tibbiy terminlar 

ham faol tibbiy terminologik guruhga mansub hisoblanadi.: Inflammation of the lungs 

(oʻpkalarning yalligʻlanishi), Infection of the throat (tomoq infeksiyasi), Swelling in the lymph 

nodes (limfa tugunlarining shishishi) kabi. Ushbu guruhga mansub tibbiy birliklar asosan ingliz 

tilida kuzatiladi [2].  

Xulosa. Bolalar kasalliklariga oid tibbiy terminlar leksik-semantik jihatdan sinonimlik, 

antonimlik, giperonimiya, giponimiya va polisemantik munosabatlarga ega boʻlib, sintaktik 

jihatdan soʻz birikmalari va gap tarkibida turlicha: oddiy terminlar, birikmalar, atributiv 

tuzilmalar, egalik shakllari va prepozitsiyali tuzilmalar shakllarida namoyon boʻladi. Bu 

terminlar xalq tilidagi variantlari bilan farqlanadi va rasmiy tibbiy atamalardan osonroq 

tushuniladi. 

